
TUGASAN KUMPULAN
A. Pengenalan  

Dalam meniti arus kemodenan ini, teknologi maklumat dan komunikasi berkembang pesat seperti cendawan tumbuh selepas hujan. Kewujudan internet dan media sosial memainkan peranan yang amat signifikan sebagai suatu wahana yang menjalinkan semua warga di seantero dunia tanpa batas. Apakah itu media sosial? Menurut Kamus Dewan Bahasa Edisi keempat, media bermaksud alat atau pengantara dalam komunikasi ataupun perhubungan seperti telefon pintar manakala sosial bermaksud segala hal yang berkaitan dengan kemasyarakatan. Eksplisitnya, media sosial secara umumnya membawa erti sebagai saluran sosial dalam berkomunikasi. Selain daripada itu, media sosial turut didefinisikan sebagai sebuah kelompok aplikasi berasaskan internet yang membangun di atas dasar ideologi dan teknologi Web 2.0 dan yang memungkinkan penciptaan dan pertukaran ‘user-generated content’ (Kaplan, A. & Haenlein, M.2010). Contoh-contoh media sosial yang paling kerap digunakan oleh masyarakat kini ialah Facebook, YouTube, Telegram, Instagram, WhatsApp, WeChat, Pinterest, LinkedIn dan Twitter. Sebelum penggunaan media sosial menjadi lazim, paparan di dada akhbar, siaran di kaca televisyen dan hebahan di corong radio merupakan cara masyarakat memperolehi maklumat dan berkomunikasi dengan menggunakan telefon rumah. Namun, terdapat pengehadan kepada para pengguna dalam penggunaan media biasa seperti akhbar, majalah atau televisyen kerana para pengguna sukar untuk meluahkan perasaan, pendapat atau pandangan secara bebas terhadap sesuatu perkara yang disiarkan. Akan tetapi dengan adanya media sosial, para pengguna dengan mudahnya dapat memperolehi koleksi gambar yang cantik, menikmati video dan lagu semasa mengikut trend, meningkatkan ilmu pengetahuan, mengetahui cara hidup orang lain, berkongsi status terkini sendiri dengan rakan-rakan dan menguruskan perniagaan secara online selain melemparkan pendapat masing-masing dan dapat berkomunikasi secara holistik dan syumul ke seluruh dunia tanpa halangan. 
“Pada tahun 2020, terdapat lebih daripada separuh dunia menggunakan media sosial dan 4.57 bilion orang di seluruh dunia menggunakan internet bahkan antara 346 juta orang daripada 4.57 bilion orang ini merupakan pengguna baru dalam dua belas bulan terakhir ini. Salah satu faktor dominan yang mendorong kepada peningkatan yang pesat ini ialah pandemik Corona Virus. Di Malaysia, statistik Digital 2020 menunjukkan bahawa terdapat 26.69 juta pengguna internet dan terdapat 26.00 juta pengguna media sosial pada Januari 2020. Jumlah peningkatan pengguna internet antara tahun 2019 dan tahun 2020 adalah sebayak 919 ribu (3.6%) manakala jumlah peningkatan pengguna internet antara April 2019 hingga January 2020 adalah sebanyak 1.0 juta (4.1%). Penembusan internet dan media sosial masing-masing mencapai 83% dan 81% pada Januari 2020.” (Kemp, 2020). Globalisasi yang sedang berlaku di era moden ini berkait rapat dengan kebangkitan penggunaan media sosial dan internet. Masyarakat bebas berkomunikasi antara satu sama lain tanpa mengira kewarganegaraan dan jarak. Kebebasan bersuara, memberi pandangan dan menyebarkan maklumat dapat dilaksanakan hanya dengan menggerakkan satu jari melalui media sosial. Oleh hal yang demikian, etika semasa menggunakan media sosial menjadi satu keperluan demi mengekalkan kesejahteraan dan keharmonian hidup masyarakat di merata-rata dunia. Etika semasa menggunakan media sosial menjadi sesuatu perkara yang tidak dapat dialpakan oleh setiap lapisan masyarakat. Apakah itu etika? Perkataan ‘etika’ berasal dari perkataan Yunani iaitu ‘ethos’ yang bermaksud ‘watak’. Etika merupakan piawaian yang berasaskan betul dan salah terhadap perbuatan atau tingkah laku seseorang dalam melaksanakan kewajipan manusia (Malai, 2018). Di media sosial, etika adalah panduan tingkah laku dalam konteks masyarakat ketika menggunakan media sosial. Etika yang betul adalah sama dengan perspektif yang betul dan pemikiran yang tepat tentang bagaimana seseorang memanfaatkan media sosial dengan betul dan bagaimana memperkaitkan media sosial dengan orang dengan cara yang betul. Masyarakat perlu membuat pengadilan tentang nilai sesuatu perkara dan kemudiannya mengambil tindakan berdasarkan nilai yang dipilih. Pembentukan etika dipengaruhi oleh beberapa faktor seperti naluri, adat resam, kepercayaan dan agama, pengaruh keluarga, pengaruh rakan sebaya, pengalaman hidup, nilai peribadi dan faktor keadaan (Yusof, Abdullah, Mokhtar, & Manap, 2017).  Pegangan nilai masyarakat turut menjadi faktor kaitannya. Norma yang baru ini menyedarkan Kerajaan Malaysia untuk mengambil inisiatif dengan menerbit pelbagai garis panduan supaya agensi kerajaan tidak terkecuali dan cuai dalam menggunakan media sosial sebagai medium komunikasi (Yusof et al., 2017). Sebagai contoh, Tata Etika Penggunaan Media Sosial Oleh Warga Kementerian Kesihatan Malaysia (KKM, 2016), Penerapan Etika Penggunaan Media Sosial dalam Sektor Awam (MAMPU, 2015), Pengurusan Media Sosial dalam Sektor Awam (MCMC, 2016) dan lain-lain lagi.
Namun demikian, sikap pengguna dalam media sosial sejak kebelakangan ini telah menjadi isu hangat yang dibicarakan dalam kalangan masyarakat di dalam negara mahupun di seluruh pelosok dunia. Hal ini demikian kerana wujud pihak yang menyalahgunakan media sosial dengan sewenang-wenangnya tanpa amalan etika. Media sosial menjadi saluran mudah yang membolehkan mereka menyebarkan maklumat atau berita palsu, mengkhianati orang lain tanpa sumber yang benar, melakukan penipuan, menggodam maklumat sulit peribadi, memplagiat idea orang lain, menjalankan perniagaan secara haram dan mencetuskan kontroversi. Masyarakat kini semakin meminggirkan bahkan juga melupakan amalan tataetika yang sepatutnya dalam aktiviti kehidupan seharian terutamanya dalam era kemodenan ini. Menurut berita dalam Astroawani yang menyatakan bahawa CyberSecurity Malaysia mencatatkan rekod hampir lima ribu kes jenayah siber di negara ini sejak Januari lalu (Hasnan, 2020). Dengan ini, kes dilihat semakin bertambah pada April ekoran majoriti rakyat Malaysia melakukan tugas mereka secara dalam talian sepanjang tempoh pelaksanaan Perintah Kawalan Pergerakan (PKP) (Hasnan, 2020). Peratus yang tertinggi dalam penipuan yang sering berlaku dan dihadapi dalam kalangan masyarakat Malaysia merupakan ancaman fraud (Hasnan, 2020). Lebih-lebih lagi, The Global State, Hootsuite itu telah menjalankan kaji selidik yang melibatkan dua ratus tiga puluh sembilan buah negara bagi mengetahui trend terkini pengguna laman sosial di seluruh dunia pada tahun 2018 (Kemp, 2018). Menurut laporan tersebut, pengguna sosial media di Malaysia telah meningkat sebanyak 9 peratus berbanding dengan tahun yang lalu. Secara purata, warga Malaysia meluangkan masa sekurang-kurang 3 jam seharian dalam media sosial sekali gus meletakkan negara ini antara sepuluh tertinggi di dunia (Aula, 2018). Dengan kebiasaan penggunaan media sosial secara holistik, etika semasa menggunakan media sosial dalam kalangan masyarakat wajiblah dipandang berat oleh semua pihak. Polisi dan garis panduan daripada pelbagai agensi menjadi keutamaan dalam mengelakkan jenayah siber berlaku. Undang-undang dan peraturan turut digubal dan dipinda seiring dengan perubahan kecanggihan teknologi untuk mengawal tataetika masyarakat semasa menggunakan media sosial. Misalnya, Akta Komunikasi dan Multimedia 1998. Terdapat juga akta-akta yang digubal dan dipinda untuk melindungi pengguna media sosial seperti Akta Perbadanan Kemajuan Filem Nasional Malaysia 1981, Akta 244 (Mahmud, 2020). 









B. Faktor-Faktor 

Di samping itu, terdapat pelbagai faktor yang menyebabkan isu penyalahgunaan media sosial ini berlaku. Antara faktornya termasuklah seseorang itu kurang pengetahuan atau kefahaman tentang hak sebagai seorang pengguna. Kekurangan pemahaman dalam penggunaan teknologi dengan cermat merupakan faktor utama yang mempengaruhi berlakunya jenayah siber dalam kalangan masyarakat. Oleh sebab permintaan globalisasi yang tinggi atau tidak ingin diiktiraf sebagai ketinggalan zaman, maka kebanyakkan rakyat Malaysia terutamanya remaja menggunakan bahan elektronik seperti telefon bimbit, tablet dan sebagainya. Secara tidak langsung, hal ini menyumbangkan kepada penggunaan media sosial oleh golongan remaja yang bertujuan untuk melaksanakan tindakan kasar seperti memfitnah yang memberi impak negatif terhadap diri mereka serta rakyat di negara kita. Tambahan pula, faktor ini dapat dapat dihubungkan dengan idea sistem ekologi yang dikembangkan oleh Bronfenbrenner. Teori sistem ekologi menerangkan bahawa perubahan zaman akan mempengaruhi persekitaran remaja pada tahap kronosistem. Jikalau dihubungkan dengan topik penyalahgunaan media sosial, ketidakpekaan dan ketagihan remaja terhadap media elektronik sehingga terjebak untuk menyalahgunakan media eletronik bagi tujuan negatif. Maka, jelaslah bahawa kesulitan memahami hak sebagai seorang pengguna menyebabkan berlakunya masalah media sosial dalam dunia teknologi ini. (Lee)
Seterusnya, kekurangan kawalan kedua-dua ibu bapa di rumah juga adalah antara faktor yang mencetuskan masalah penyalahgunaan media sosial. Sebagai contoh, kebanyakkan ibu bapa akan bekerja sepanjang hari dan hanya akan pada waktu malam. Oleh sebab itu, kedua-dua ibu bapa kurang meluangkan masa bersama anak-anak sehingga mereka juga tidak menyedari semua pergerakan anak-anak. Apabila kekurangan pengawalan ibu bapa terhadap anak-anak mereka, maka anak-anak akan menggunakan kemudahan media sosial dengan alasan berbahaya seperti mengunjungi halaman pornografi, berkongsi berita palsu, dan sebagainya. Hal ini kerana kurangnya perhatian daripada ibu bapa terhadap anak-anak, maka anak-anak akan merasa bahawa diri mereka tidak disayangi. Oleh itu,anak-anak pasti akan menggunakan media sosial sebagai saluran untuk melepaskan kemarahan mereka. Sekiranya ingin dihubungkan dengan teori perkembangan remaja, aspek kekurangan kawalan ibu bapa juga dapat dihubungkan dengan pengembangan sistem ekologi yang diperkenalkan oleh Urie Bronfenbrenner. Faktor kekurangan pengawalan daripada ibu bapa dapat dihubungkan terutamanya pada peringkat mikrosistem yang merupakan tahap pertama teori sistem ekologi. Bronfenbrenner menjelaskan dalam teorinya bahawa ibu bapa ialah agen sosialisasi kepada anak-anak mereka di rumah semasa peringkat mikrosistem, di mana ibu bapa mempunyai kesan yang signikan terhadap tingkah laku anak-anak mereka. Tambahan pula, ibu bapa juga merupakan suri teladan kepada anak-anak mereka supaya anak-anak mempunyai sahsiah dan akhlak yang baik. Ibu bapa seharusnya menuunjukkan contoh yang terbaik di depan anak-anak kerana anak-anak yang berusia setahun jagung akan cepat dipengaruhi dengan tingkah laku orang yang lebih dewasa daripada mereka. Ibu bapa juga harus mendidik anak mereka sejak kecil lagi kerana melentur buluh biarlah dari rebungnya. ("Ibu Bapa Berperanan sebagai Suri Teladan," 11 January 2017)  Sebagai contoh, ibu bapa boleh meluangkan lebih masa dengan anak-anak dengan membawa mereka ke pusat membeli-belah atau ke taman rekreasi untuk bersenam bersama ataupun ibu bapa juga boleh menjadi pendengar kepada anak-anak dan mendengar segala masalah mereka. Tuntasnya, kekurangan pengawasan ibu bapa terhadap anak-anak merupakan sebab berlakunya isu penyalahgunaan media sosial.
Selain itu, sikap ingin cuba dalam diri seseorang juga membawa seseorang untuk melibatkan diri mereka dalam isu penyalahgunaan media sosial khususnya para remaja. Hal ini kerana pada fasa akil baligh, remaja cenderung dipengaruhi oleh mentaliti ingin mencuba sesuatu dalam diri mereka dimana mereka sanggup melakukan apa-apa sahaja untuk kesenangan diri mereka tanpa berfikir tentang akibat perlakuan mereka. Sebagai bukti, teori Erik Erikson mengenai psikososial yang menunjukkan bahawa remaja cenderung untuk mencuba melakukan perkara baru melalui pengaruh persekitaran dalam tahap identiti berbanding ketidakpastian identiti, sehingga kadang-kala mereka tidak menyedar bahawa tingkah laku mereka boleh memberi impak negatif kepada diri mereka sendiri atau individu di sekelilingnya. Selain itu, punca sikap ingin mencuba dalam diri seseorang pelajar juga dapat dihubungkan dengan teori remaja yang dikembangkan oleh Lawrence Kohlberg. Berdasarkan teori Kohlberg, Kohlberg menyatakan bahawa kematanga rohani atau moral diri seseorang individu akan berkembang seiring dengan umur mereka yang membolehkan mereka menganalisis tindakan yang mereka lakukan dengan menghubungkannya dengan konsep moral. ("PERKEMBANGAN MORAL DAN TEORINYA PERKEMBANGAN MORAL," 2016) Terdapat tiga peringkat perkembangan moral di mana setiap peringkat perkembangan memiliki dua tahap perkembangan yang menggambarkan perkembangan moral remaja, iaitu peringkat pra-konvensional, konvensional dan pos-konvensional. Apabila dianalisis dengan betul, pertumbuhan moral remaja yang terlibat dalam masalah penyalahgunaan media sosial adalah pra-konvensional, iaitu pada tahap orientasi pematuhan dan hukuman. Hal ini demikian kerana tahap ini menegaskan bahawa pertumbuhan rohani manusia dipengaruhi oleh sifat egosentrik manusia serta mereka menentukan kesesuaian moral manusia untuk diri mereka sendiri di mana remaja akan percaya bahawa semua yang mereka lakukan adalah betul. Oleh itu, remaja yang menyalahgunakan media sosial, seperti mengakses halaman pornografi, merasakan bahawa tindakan mereka adalah bermoral dan tidak berbahaya seperti menembak, menipu, dan sebagainya, dan tidak ada yang boleh menyalahkan tindakan mereka. Namun hakikatnya, tindakan mereka yang menyalahgunakan media sosial sering dianggap sebagai kesalahan sivil. Maka, pemikiran remaja yang sebegitu menyebabkan masalah media sosial tidak dapat diselesaikan. Maka, jelaslah bahawa sikap ingin mencuba merupakan faktor yang menyebabkan isu penyalahgunaan media sosial viral berlaku.
Kini, ‘Cyberbully’ atau buli siber merupakan antara salah satu isu penyalahgunaan media sosial yang kian viral berlaku. ‘Cyberbully’ boleh didefinisikan sebagai penyalahgunaan teknologi yang melibatkan penulisan teks atau pengunggahan bahan grafik seperti gambar atau video tentang orang tertentu di mana perkara tersebut dilakukan oleh seseorang yang mempunya tujuan untuk mempermalukan, menganiaya, mengejek atau mengecam orang tersebut. Tambahan pula, perkara yang lebih teruk berlaku adalah teks, gambar dan video yang diunggah ke internet telah mendapat pelbagai komen dari pihak ketiga iaitu ‘bystander’ yang turut mengambil bahagian untuk menghina serta mempermalukan mangsa dan impak terhadap mangsa ‘Cyberbully’ akan semakin teruk. Isu ini juga sering berlaku dalam kalangan remaja. Isu tersebut berlaku disebabkan oleh beberapa faktor dan faktor terdiri daripada faktor internal dan faktor external.  Faktor internal didefinisikan sebagai faktor dalam diri pelaku atau mangsa ‘Cyberbully’. Antara contoh faktor internal termasuklah kupayaan seseorang mempunyai perasaan simpati dalam diri mereka. Seseorang yang tidak mempunyai perasaan simpati dan tidak mengenali ataupun tidak mempelajari tentang etika penggunaan media sosial yang baik biasanya sukar untuk mengawal tingkah laku mereka dalam dunia Internet. (Jalal, Idris, & Muliana, 2020) Seterusnya, karakter atau ciri peribadi seseorang juga merupakan faktor internal. Seseorang yang mempunyai jiwa yang lemah lebih cendurung untuk menjadi seorang pelaku atau korban ‘Cyberbully’. Tambahan pula, ciri-ciri seseorang manusia yang menjadi pelaku yang dijelaskan oleh Camodeca dan Goossens termasuklah mempunyai identiti yang dominan serta suka bersikap agresif, mempunyai ketidakstabilan emosi, susah untuk mematuhi peraturan, bersikap agresif terhadap orang dewasa, mempunyai sikap positif terhadap keganasan daripada kanak-kanak lain, tampak kuat dan hanya menunjukkan sedikit rasa simpati atau pertimbangan terhadap mangsa ‘Cyberbully’, hebat dalam mencegah keadaan sukar, melibatkan diri dalam pencerobohan proaktif seperti pencerobohan yang disengajakan untuk mencapai tujuan tertentu dan pencerobohan reaktif seperti reaksi pertahanan ketika diprovokasi. Manakala ciri-ciri yang termasuklah anak-anak menjadi mangsa penyerang ‘Cyberbully’ termasuklah remaja yang lemah, tidak matang, dan naif secara sosial di mana kebolehannya dan pengalamannya tidak mencukupi untuknya membuat keputusan yang tepat, remaja yang mempunyai ibu bapa yang terlalu melindungi atau naif cenderung untuk mempunyai hubungan positif dengan rakan dan mempunyai akhlak yang kuat serta remaja yang mempunyai hubungan yang lemah dengan ibu bapa atau rakan sebaya serta dalam keadaan yang tertekan. (Pratiwi) Selain itu, faktor external untuk isu buli siber bermaksud faktor yang datang dari luar pelaku atau mangsa buli siber. Tamsilnya, intensiti dalam penggunaan media sosial. Semakin tinggi bilangan penggunaan media sosial, semakin besar kemungkinan remaja menjadi pembuli siber atau mangsa. Seterusnya, penggunaan internet yang meluas oleh remaja sebagai platform rangkaian yang mudah digunakan dan diakses telah menyebabkan wabak baru dalam budaya sebagai platform penyalahgunaan dalam talian seperti buli siber. Kesan alat teknologi pada remaja masa kini juga mendorong mereka untuk mengatakan dan melakukan tindakan yang berbeza dengan apa yang ditemui oleh pembuli secara berhadapan. 









C. Kesan-Kesan


	Sosial media telah menjadi sebahagian besar hidup kita pada zaman kini tidak kira di mana jua kita berada. Sosial media adalah tempat di mana kita berkongsi maklumat dan informasi yang datang dari segala pelosok dunia dalam masa yang singkat. Pada masa kini, hampir semua orang menggunakan sosial media untuk berhubung dan berongsi maklumat melalui internet yang menjimatkan lebih banyak masa dan kos. Ini kerana era kita yang bergerak dengan pantas mempengaruhi pertumbuhan teknologi. Media Sosial adalah idea inovatif dengan peluang yang sangat cemerlang dengan ruang tambahan untuk kemajuan. Dengan kemajuan media sosial, banyak organisasi menggunakan media ini untuk memperbaiki amalan mereka. Dengan penggunaan rangkaian sosial kita dapat mengiklankan atau berkomunikasi dengan cara yang lebih cekap. Begitu juga orang tidak perlu bergantung pada media atau TV untuk mendapatkan berita harian mereka, semuanya dapat diperoleh dari laman sosial. Orang boleh mengesan atau mendapatkan maklumat dari seluruh dunia. Pengguna mempunyai kebebasan dalam menggunakan media sosial unutk bercomunikasi dengan siapa siapa sahaja. Kebanyakkannya mengabaikan etika ketika menggunakan media sosial ini. Jika ditanya kepada semua pengguna, kebanyakkanya kurang mengetahui etika apa yang harus diperhatikan ketika menggunakan rangkaian sosial. Disebabkan kurangnya kesedaran masyarakat berkaitan dengan etika di media sosial, ia dapat mencetuskan beberapa masalah sosial. 
Malangnya, ada sisi buruk untuk semua yang ditawarkan tekonologi dan internet. Peningkatan penggunaan. Semakin banyak masa telah dihabiskan di media social yang boleh menyebabkan buli siber, kegelisahan sosial, kemurungan dan pendedahan kepada kandungan yang tidak sesuai dengan usia. Media sosial juga menjadi salah satu ketagihan. Contohnya seperti, semasa anda bermain dengan permainan atau menyelesaikan tugas, and berusaha untuk menyelesaikannya dengan sebaik mungkin. Sebaik sahaja anda berjaya, otak anda akan merembeskan dos dopamine dan hormon kebahagiaan lain, menjadikan anda bahagia. Mekanisme yang sama berfungsi semasa anda menghantar gambar ke media sosial. Setelah anda melihat betapa ramainya orang yang menyukai gambar dan komen positif terpapar pada skin anda, anda secara tidak sedar akan mendaftarkannya sebagai hadiah. Walaupun buli bukanlah konsep baharu, media sosial dan teknologi telah membawa buli ke tahap yang baru. Ia telah menjadi ancaman yang lebih berterusan seperti buli siber. Buli siber bermaksud penindasan melalui penggunaan teknologi atau komunikasi elektronik yang tidak terbatas pada, pemindahan tanda, isyarat, penulisan, gambar, suara, data, teks atau kecerdasan apa pun yang dihantar secara keseluruhan atau sebahagiannya melalui radio, surat elektronik atau komunikasi Internet. Kesan pembulian siber terhadap mangsa adalah lebih kepada psikologi mangsa seperti kurang keyakinan diri, menjadi anti sosial dan dalam kes yang lebih ekstrem, mangsa mempunyai kecenderungan untuk membunuh diri. (Nadia Fauzi, 2017). Perassan takut ketinggalan. Ia boleh memaksa anda untuk mengambil telefon anda setiap beberapa minit untuk memeriksa kemas kini, atau secara komprehensif bertindak balas terhadap setiap amaran, walaupun itu bermaksud mengambil risiko semasa anda memandu, kurang tidur pada waktu malam, atau mengutamakan interaksi media sosial atas hubungan dunia nyata. Idea bahawa anda kehilangan perkara-perkara tertentu boleh mempengaruhi harga diri anda, mencetuskan kegelisahan, dan mendorong penggunaan media sosial yang lebih besar lagi. Bersendiriran. Kajian di University of Pennsylvania mendapati bahawa penggunaan media sosial yang banyak dapat mengurangkan perasaan kesunyian. Sebaliknya, kajian mendapati bahawa mengurangkan penggunaan media sosial sebenarnya dapat membuat anda merasa kesepian dan terpencil dan meningkatkan kesejahteraan keseluruhan anda. Kekurangan privasi. Menyekat, mencuri identiti, serangan peribadi, dan penyalahgunaan maklumat adalah beberapa ancaman yang dihadapi oleh pengguna media sosial. Selalunya, pengguna sendiri yang harus dipersalahkan kerana mereka akhirnya berkongsi kandungan yang tidak sepatutnya dilihat pada mata orang ramai. Kekeliruan timbul kerana kurangnya pemahaman tentang bagaimana elemen peribadi dan awam profil dalam talian sebenarnya berfungsi. Malangnya, apabila kandungan peribadi dipadamkan, biasanya sudah terlambat dan boleh menyebabkan masalah dalam kehidupan peribadi dan profesional seseorang terjejas. Mendorong orang untuk membentuk dan menghargai ikatan palsu daripada persahabatan sebenar. 
Walaupun interaksi maya di media sosial tidak mempunyai faedah psikologi yang sama dengan hubungan tatap muka, masih banyak cara positif di mana ia dapat membantu anda terus berhubung dan menyokong kesejahteraan anda. Bersama yang buruk, datang yang baik. Dengan adanya semua masalah, sifat media sosial juga banyak mendatangkan faedah kepada manusia. Media sosial dan teknologi telah menawarkan kemudahan yang banyak termasuklah dapat berhubung dengan keluarga dan rakan di seluruh dunia melalui e-mel dan teks. Terdapat akses yang cepat ke maklumat dan penyelidikan. Perbankan dan pembayaran bil di hujung jari kami. Pembelajaran dalam talian, kemahiran kerja, penemuan kandungan di Internet. Penglibatan sivik seperti kesedaran sosial, memberikan suara dan peluang untuk perniagaan kecil. Cari rakan dan komuniti baru dengan rangkaian orang lain yang mempunyai minat atau cita-cita yang serupa. Menyertai atau mempromosikan tujuan yang bermanfaat seperti meningkatkan kesedaran mengenai isu-isu penting. Mencari atau menawarkan sokongan emosi pada masa-masa yang sukar. Mencari hubungan sosial yang penting jika anda tinggal di kawasan terpencil. Mencari jalan keluar untuk kreativiti dan ekspresi diri anda. Tanpa media sosial, masalah sosial, etika, persekitaran dan politik tidak dapat dilihat secara maksimum. Perkongsian di media sosial telah mendorong orang ramai untuk menggunakan komputer dan telefon bimbit untuk menyatakan keprihatinan mereka terhadap masalah sosial tanpa harus terlibat secara aktif dengan kempen dalam kehidupan nyata. Syarikat melihat pentingnya menggunakan media sosial untuk berhubung dengan pelanggan dan membina pendapatan. Setengah perniagaan telah menyedari bahawa mereka dapat menggunakan media sosial untuk menghasilkan wawasan, merangsang permintaan, dan membuat penawaran produk yang disasarkan. Melaksanakan rangkaian sosial di tempat kerja dapat memperkuat perkongsian pengetahuan. Hasilnya adalah untuk meningkatkan aktiviti pengurusan projek dan meluaskan penyebaran pengetahuan khusus. Media sosial mempunyai pengaruh besar terhadap pengambilan pekerja. 19 peratus pengurus pengambilan pekerja membuat keputusan pengambilan pekerja berdasarkan maklumat yang terdapat di media sosial. Rangkaian sosial seperti LinkedIn adalah platform media sosial yang penting bagi sesiapa sahaja yang ingin menonjol dalam profesion mereka. Mereka membenarkan orang membuat dan memasarkan jenama peribadi.
Media sosial boleh menjadi perkara yang baik, tetapi jika seseorang itu merasa tidak selesa mengenai sesuatu yang mereka lihat atau baca di media sosial, mereka harus mempercayai perasaan mereka sendiri dan bercakap dengan seseorang iaitu ibu bapa, guru, rakan sebaya atau orang dewasa yang dipercayai. Buli, ancaman dan kekejaman di media sosial adalah tanda bahawa orang yang melakukan perkara tersebut memerlukan pertolongan. Kebanyakan orang sering tidak mahu berkongsi perasaan mereka. Melalui teknologi rangkaian sosial mereka telah diberi pilihan untuk mengeluarkan pemikiran mereka. Sekiranya pelajar diizinkan untuk berkongsi apa yang mereka fikirkan dan rasakan, menjadi mudah bagi mereka untuk memutuskan apa yang baik dan mana yang buruk. 
D. Kesimpulan 

Dalam meniti arus pemodenan, kita sering kali dikaitkan dengan penggunaan media sosial yang kian meluas ke seluruh dunia. Blog, rangkaian sosial seperti Whatspps, WeChat, Instagram, Twitter dan Facebook adalah antara contoh aplikasi yang sangat penting yang mana kini ianya semakin menular dalam kalangan masyarakat di Malaysia. Sejak kebelakangan ini, media sosial sekarang dilihat sebagai ancaman keselamatan terhadap masyarakat dan negara. Hal ini disebabkan oleh wujudnya golongan yang tidak bertanggungjawab yang menjadikan media sosial sebagai satu tempat untuk menyebarkan fitnah, menipu, menyamar, mencuri data peribadi orang lain dan sebagainya. Sikap tidak bertanggungjawab ini akan menyebabkan pelbagai masalah sosial seperti buli siber, pergaulan bebas, bergaduh, melawan ibubapa dan sebagainya. Persoalannya ialah apakah cara-cara untuk mengatasi penyalahgunaan media sosial? Hal ini kerana masalah penyalahgunaan media sosial harus dibendung agar ianya dapat mengelakkan kerosakan moral anak-anak remaja kita. 
Terdapat beberapa langkah untuk mengatasi penyalahgunaan media sosial antaranya ialah peranan yang dimainkan oleh ibu bapa dalam menangani penyalahgunaan media sosial dalam kalangan anak-anak. Hal ini kerana ibu bapa adalah orang yang paling rapat dan orang pertama yang akan mendidik anak-anak mereka agar menjadi insan yang berguna. Ibu bapa perlulah memantau setiap perkara yang dilakukan oleh anak-anak ketika mereka mengakses media sosial. Dengan adanya pemantauan ibu bapa, kita boleh mengelakkan anak-anak daripada melakukan jenayah siber seperti mencetak rompak bahan media atau menggodam laman sesawang. Selain itu, iba bapa juga mengehadkan laman web yang boleh dilayari oleh anak-anak bawah umur. Hal ini bertujuan untuk mengelakkan anak-anak mengakses laman sesawang yang berunsurkan pronografi. Di samping itu, ibu bapa juga boleh meletakkan komputer di satu sudut yang terbuka seperti di ruang tamu agar ibu bapa dapat memantau setiap aktiviti yang dilakukan oleh anak-anak.  Ibu bapa memainkan satu peranan yang amat penting dalam mengawasi perlakuan anak-anak mereka kerana ianya menjadi satu tanggungjawab kepada ibu bapa dalam mencorakkan anak-anaknya sama ada ke arah benar ataupun salah. 
Pihak sekolah juga perlu memainkan peranan dalam mengatasi masalah penyalahgunaan media sosial dengan mengadakan ceramah motivasi dan kempen kesedaran untuk pelajar tentang penggunaan media sosial. Melalui aktiviti ini, kita dapat memberikan kesedaran awal kepada para pelajar tentang akibat sekiranya pelajar menggunakan media sosial ke arah yang tidak sepatutnya. Di samping itu, kita boleh memberikan pengajaran nilai-nilai murni atau pengajaran moral melalui subjek Pendidikan Islam dan Pendidikan Moral. Di sini, guru-guru memainkan peranan penting dalam menasihati pelajar agar menjadi insan yang bermoral dengan menjauhi perkara-perkara yang salah dan perkara tak sepatutnya dilakukan di dalam media sosial. Jadi, kita boleh mengatasi masalah penyalahgunaan media sosial dengan menerapkan lebih banyak nilai-nilai murni dalam diri setiap pelajar. Selain itu, pihak sekolah juga boleh membuat pemantauan iaitu dengan menyekat laman sesawang yang tidak boleh dilayari seperti laman sesawang yang mengandungi unsur keganasan atau pronografi. Hal ini dapat mengelakkan pelajar menjadi ketagihan media sosial. Seterusnya, larangan membawa telefon bimbit ke sekolah juga amatlah digalakkan. Hal ini adalah untuk mengelakkan sebarang rakaman video yang berunsur keganasan menjadi viral dan menular di dalam media sosial. Jika rakaman video ini menular, imej sekolah akan tercalar. Sebelum nasi menjadi bubur, ada baiknya segala masalah media sosial dikekang sejak di bangku sekolah lagi sebelum membarah dalam masyarakat.
Populariti media sosial ini tidak dapat disangkal lagi oleh mana-mana pihak. Masyarakat sendiri perlu bertindak pantas untuk mengawal penggunaan media sosial di dalam kalangan mereka. Masyarakat perlu menjadi mata dan telinga kepada pihak berkuasa dengan melaporkan kepada pihak polis jika terdapat penyalahgunaan media sosial. Masyarakat di kawasan komuniti masing-masing boleh mengadakan kempen kesedaran tentang media sosial kepada remaja atau golongan belia. Kempen kesedaran ini boleh diadakan di dewan serba guna atau di balai raya. Forum atau tazkirah santai berkenaan cara penggunaan media sosial yang betul pasti dapat membuka minda golongan muda ini untuk menerokainya dan menjauhi jenayah siber. Masyarakat juga boleh menggunakan media sosial seperti Facebook, WhatsApps atau Instagram untuk mengajak setiap ahli komuniti melakukan sesuatu yang memberi impak positif seperti berniaga dalam talian dan bertukar-tukar idea, info tentang resipi masakan bagi kaum ibu atau info pelajaran bagi mereka yang bergelar pelajar. Oleh yang demikian, jelaslah bahawa masyarakat berperanan penting dalam mengawal penggunaan media sosial.

F. Refleksi Kendiri 

· Saya ingin mengucapkan terima kasih kepada setiap ahli kumpulan yang menerima saya sebagai salah satu ahli kumpulan tiga dan bersama-sama menjalankan tugasan kumpulan. Proses perbincangan dengan ahli kumpulan lain bagi menentukan topik yang ingin dibicarakan telah dijalankan dengan lancar. Selepas memilih topik, kami membahagikan tugas dengan jelas. Semua ahli melaksanakan komitmen masing-masing supaya tugasan kumpulan kami dapat diselesaikan dengan berjaya dan baik. Tugasan ini telah memberi peluang kepada saya untuk mengetahui lebih dalam tentang amalan etika semasa menggunakan media sosial dan masalah-masalah yang tertimbul akibat amalan etika semakin dipinggirkan oleh masyarakat kini. Sebagai seorang pengguna media sosial, saya akan memanfaatkan penggunaan media sosial dengan mengamalkan tataetika semasa menggunakan media sosial agar keselamatan serta keamanan sendri dan orang lain dapat terjamin.

· Pertama sekali, saya sangat berterima kasih dan bersyukur kerana mempunyai ahli kumpulan yang hebat dan penuh dengan dedikasi kerana mereka telah banyak membantu saya semasa menulis laporan ini. Sepanjang menulis laporan ini, saya telah mempelajari banyak mengenai isu penyalahgunaan media sosial, etika semasa menggunakan media sosial, faktor isu ini berlaku dan impaknya. Isu penyalahgunaan media sosial ini adalah perkara yang sangat serius dan perkara ini tidak boleh dianggap remeh kerana ianya boleh membunuh seseorang secara mental. Oleh itu, kita haruslah menjadi seorang pengguna media sosial yang beretika dan bertamadun dengan selalu menerapkan etika-etika penggunaan media sosial dalam diri sendiri demi kesejateraan diri dan negara. 

· Saya amat berterima kasih kepada semua ahli kumpulan kerana banyak membantu saya ketika menulis laporan ini. Saya juga amat menghargai setiap tenaga yang dicurahkan oleh semua ahli kumpulan dalam menyelesaikan tugasan ini. Melalui tugasan ini, saya dapat belajar mengenai isu atau masalah sosial yang menular di kalangan masyarakat serta cara-cara untuk mengatasi masalah penyalahgunaan media sosial. Penyalahgunaan media sosial amatlah penting untuk dibendung kerana ianya mampu merosakkan nilai-nilai moral dalam diri setiap orang. Masalah ini juga akan menyebabkan kesan-kesan yang buruk kepada diri sendiri, masyarakat dan negara. Oleh itu, pengunaan media sosial perlu dikawal dan ditapis bahannya daripada perkara yang boleh membawa kita ke arah gejala negatif yang berkaitan dengan media sosial.  


· Saya amat bersyukur dan ingin megucapkan terima kasih kepada semua ahli kumpulan saya yang banyak membantu saya semasa menulis laporan ini. Saya juga amat bersyukur kerana mendapat ahli kumpulan yang memberikan komitmen yang sepenuhnya sepanjang melaksanakan tugasan ini. Saya juga amat menghargai setiap tenaga yang dicurahkan oleh semua ahli kumpulan dalam menyelesaikan tugasan tersebut. Semua ahli kumpulan melaksanakan tugasan ini dengan bersikap bekerjasama bagi memastikan tugasan tersebut berjaya. Tugasan ini telah membantu saya untuk mendapat satu persepsi mengenai amalan etika semasa menggunakan media sosial. Bukan itu sahaja, saya juga mengetahui beberapa masalah yang semakin berleluasa akibat peminggiran amlan etika oleh semua masyarakat yang menggunakan media sosial. Saya juga telah sedar bahawa sebagai seorang pengguna sosial, saya akan memastikan saya mengikuti norma- norma etika dalam media sosial bagi menjamin kesejahteraan dan keselesaan diri saya sendiri dan masyarakat di sekeliling saya.

· Ahli kumpulan saya telah banyak memberikan kerjasama dalam merealisasikan tugasan kumpulan ini. Setelah menulis dan mengkaji berkaitan topik ini, telah banyak yang saya pelajari. Setiap orang mempunyai peranan masing-masing. Dari ibu bapa, guru, rakan-rakan dan juga seluruh masyarakat. Untuk mengelakkan buli siber berlaku, setiap orang perlu berhati-hati dengan apa yang mereka katakan di internet. Kita sendiri perlu berhati-hati dengan perkara yang boleh disiarkan di khalayak ramai. Kita juga perlulah memilih apa yang dapat dilihat atau apa yang tidak dapat dilihat oleh pengguna internet. Oleh itu, kita harus berhati-hati dengan apa yang kita hantar di internet dan berhati-hati dengan siapa yang kita pilih untuk memberitahu masalah yang kita hadapi. Mempunyai begitu banyak beban dan menyimpan segala-galanya sendiri mungkin adalah terlalu berat untuk seseorang. Jadi, kongsi masalah anda dengan seseorang yang anda percayai. Saya akan berusaha sedaya upaya untuk tidak berkongsi setiap maklumat peribadi di media sosial dan berusaha sebaik mungkin untuk menahan diri daripada mengucapkan kata-kata yang menyakitkan hati seseorang di internet. Sebelum menyiarkan apa-apa, saya perlu memastikan bahawa kata-kata yang saya pilih untuk kekal di internet tidak menyakitkan perasaan sesiapa. Oleh itu, saya harap saya dapat lebih berhati-hati pada masa akan datang agar saya tidak diganggu oleh pembuli siber.

 News statistics on the problematic and challenging social media ethics 

Data on why people use social media

